
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՈՍՏԻԿԱՆՈՒԹՅՈՒՆՈՒՄ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Ոստիկանությունում ծառայության մասին» 2002 թվականի հուլիսի 3-ի ՀՕ-401-Ն օրենքի (այսուհետ՝ Օրենք) 1-ին հոդվածում «կարգավորում է» բառից հետո լրացնել «ներքին գործերի բնագավառում պետական կառավարման լիազոր մարմնում և վերջինիս ենթակայությամբ գործող» բառերը։
Հոդված 2. 2-րդ հոդվածի 2-րդ մասի 3-րդ պարբերությունում «Կառավարության որոշմամբ» բառերը փոխարինել «ներքին գործերի բնագավառում պետական կառավարման լիազոր մարմնի (այսուհետ՝ Լիազոր մարմին) ղեկավարի հրամանով» բառերով։
Հոդված 3. Օրենքի 2-րդ հոդվածի 3-րդ մասի 2-րդ պարբերությունում, 5.1-րդ հոդվածի 1-ին և 3-րդ մասերում, 11-րդ հոդվածի 6-րդ մասում, 13-րդ հոդվածի 3-րդ, 4-րդ և 10-րդ մասերում, 14-րդ հոդվածի 3-րդ մասի 2-րդ պարբերությունում, 27-րդ հոդվածի 2-րդ և 3-րդ մասերում, 43-րդ հոդվածի 5-րդ մասի 2-րդ պարբերությունում, 6-րդ մասի 3-րդ և 4-րդ պարբերություններում, 47-րդ հոդվածի 3-րդ մասում և 54-րդ հոդվածի 6-րդ, 7-րդ և 8-րդ մասերում «Ոստիկանության պետը» և «Ոստիկանության պետի» բառերը փոխարինել համապատասխանաբար «Լիազոր մարմնի ղեկավարը» և «Լիազոր մարմնի ղեկավարի» բառերով։
Հոդված 4. Օրենքի ամբողջ տեքստում «Ոստիկանության ուսումնական հաստատություն» բառերը և համապատասխան հոլովաձևերը փոխարինել «Լիազոր մարմնի ուսումնական հաստատություն» բառերով և համապատասխան հոլովաձևերով։
Հոդված 4. Օրենքի 4-րդ հոդվածը՝
1) 1-ին մասի 2-րդ կետը՝ 
ա) «քաղաքի վարչության պետ,» բառերից հետո լրացնել «քննչական դեպարտամենտի պետ և» բառերը.
բ) «գլխավոր վարչության պետի տեղակալ» բառերից հետո լրացնել «քննչական դեպարտամենտի պետի տեղակալ» բառերը.
գ) «մարզային վարչության պետ,» բառերից հետո լրացնել «հատկապես կարևոր գործերով քննիչ,» բառերը.
դ) «- վարչության պետի տեղակալ,» բառերից հետո լրացնել «ավագ քննիչ,» բառերը.
ե) «- բաժնի պետ» բառերից հետո լրացնել «, քննիչ.» բառը։
2) 2-րդ մասում «վարչապետը» բառը փոխարինել «Լիազոր մարմնի ղեկավարը» բառերով։
Հոդված 5. Օրենքի 5-րդ հոդվածը՝
1) 3-րդ մասը շարադրել հետևյալ խմբագրությամբ.
«3. Ոստիկանության գլխավոր, ավագ, միջին և կրտսեր կոչումները շնորհում է ծառայողին ոստիկանության համապատասխան պաշտոնին նշանակելու կամ որպես սովորող հրամանագրելու իրավասություն ունեցող պաշտոնատար անձը:»
2) 5-րդ մասը «ցմահ» բառից հետո լրացնել «, բացառությամբ սույն հոդվածի 8-րդ մասով նախատեսված դեպքի» բառերով:
Հոդված 6. Օրենքի 5.1-րդ հոդվածում լրացնել հետևյալ բովանդակությամբ 3.1-րդ կետ.
«3.1. Լիազոր մարմնի ղեկավարի միջնորդությունը ներկայացվում է սույն հոդվածի 2-3-րդ մասերով սահմանված պահանջներին համապատասխան։ Միջնորդությունը մերժելու կամ դրա հիման վրա առաջարկություն ներկայացնելու մասին հարցը լուծվում է այն ստանալուց հետո՝ եռօրյա ժամկետում։»
Հոդված 7. Օրենքի 11-րդ հոդվածի՝
1) 1-ին մասը՝
ա) «կարող է անցնել» բառերից հետո լրացնել «մշտապես Հայաստանի Հանրապետությունում բնակվող,» բառերը.
բ) 1-ին կետում ««Զինապարտության մասին» Հայաստանի Հանրապետության օրենքի 12-րդ հոդվածի 1-ին մասի «բ»-«ե» կետերով, 13-րդ հոդվածի 4-րդ մասով նախատեսված դեպքերի» բառերը փոխարինել ««Զինվորական ծառայության և զինծառայողի կարգավիճակի մասին» օրենքով սահմանված կարգով առողջական վիճակի հետ չկապված պատճառով զինվորական ծառայության չանցնելու դեպքերի» բառերով.
2) լրացնել հետևյալ բովանդակությամբ 1.1-րդ մաս.
«1.1. Քննիչի գործառույթներ իրականացնող ոստիկանության ծառայողի պաշտոնում կարող է նշանակվել սույն հոդվածի 1-ին մասի 1-ին կետի պահանջներին չհամապատասխանող, սակայն օրենքով սահմանված կարգով պարտադիր զինվորական ծառայությունից ազատված անձը։»
3) 4-րդ մասում լրացնել հետևյալ բովանդակությամբ 3.1-րդ և 3.2-րդ կետեր.
«3.1) որը կատարել է դիտավորյալ հանցագործության հատկանիշներ պարունակող արարք և նրա նկատմամբ առկա է ոչ արդարացման հիմքով քրեական հետապնդումը դադարեցնելու մասին որոշում.
3.2) որը նախկինում հանրային ծառայության պաշտոնից ազատվել է կարգապահական տույժի կիրառման արդյունքում, եթե նման տույժի կիրառումից չի անցել մեկ տարի.»։
Հոդված 8. Օրենքի 13-րդ հոդվածը՝
1) 2-րդ մասում «Ոստիկանության պետին» բառերից հետո լրացնել «Լիազոր մարմնի ղեկավարի միջնորդությամբ և» բառերը.
2) 5-րդ մասը շարադրել հետևյալ խմբագրությամբ.
[bookmark: _heading=h.gjdgxs]«5. Ոստիկանության գլխավոր պաշտոնների խմբի ծառայողներին, բացառությամբ բաժնի պետի և նրան հավասարեցված պաշտոնների, պաշտոնի նշանակում (ծառայության է ընդունում) և պաշտոնից ազատում է Լիազոր մարմնի ղեկավարը, իսկ ավագ և միջին պաշտոնների խմբերի, ինչպես նաև բաժնի պետի և նրան հավասարեցված պաշտոններում ծառայողներին՝ Ոստիկանության պետը:»։

Հոդված 9. Օրենքի 13.1-րդ հոդվածը՝
1) 2-րդ մասում «հրամանագրի նախագիծը» բառերից հետո լրացնել «և Լիազոր մարմնի ղեկավարի միջնորդությունը» բառերը.
2) լրացնել հետևյալ բովանդակությամբ 2.1-2.3-րդ մասերով.
«2.1. Ոստիկանության պետ նշանակելու մասին Լիազոր մարմնի ղեկավարի միջնորդությունը ներկայացվում է սույն հոդվածի 1-ին մասով սահմանված պահանջներին համապատասխան։
2.2. Վարչապետը Լիազոր մարմնի ղեկավարի միջնորդությունը ստանալուց հետո՝ եռօրյա ժամկետում, Հանրապետության նախագահին առաջարկում է միջնորդության մեջ նշված անձին նշանակել Ոստիկանության պետի պաշտոնում կամ մերժում է միջնորդությունը՝ այդ մասին հայտնելով Լիազոր մարմնի ղեկավարին։
2.3. Վարչապետի կողմից միջնորդության մերժման դեպքում Լիազոր մարմնի ղեկավարը ներկայացնում է նոր միջնորդություն՝ նշելով Ոստիկանության պետի պաշտոնում նշանակվելու նոր թեկնածուի։»։
Հոդված 10. Օրենքի 14-րդ հոդվածը՝
1) 3-րդ մասի 2-րդ պարբերությունում «խմբերի պաշտոններում» բառերից հետո լրացնել «, բացառությամբ սույն հոդվածի 3.2-րդ մասով սահմանված պաշտոնների,» բառերը, իսկ «(բարոյական)» բառը հանել.
2) լրացնել հետևյալ բովանդակությամբ 3.2-րդ մասով.
«3.2. Լիազոր մարմնի կազմում քննիչի գործառույթներ իրականացնող ոստիկանության ծառայողի պաշտոններում կարող են նշանակվել բակալավրի կամ դիպլոմավորված մասնագետի բարձրագույն իրավաբանական կրթություն ունեցող անձինք։»։
Հոդված 10. Օրենքի 16-րդ հոդվածի 4-րդ մասում «Կառավարությունը» բառը փոխարինել «Լիազոր մարմնի ղեկավարը» բառերով։
Հոդված 11. Օրենքի 27-րդ հոդվածի 4-րդ մասում «Ոստիկանության պետի նորմատիվ» բառերը փոխարինել «Լիազոր մարմնի ղեկավարի» բառերով։
Հոդված 12. Օրենքում լրացնել հետևյալ բովանդակությամբ 42.1-րդ հոդված.
«Հոդված 42.1. Ոստիկանության ծառայողին կարգապահական տույժի ենթարկելու հիմքերը
1. Ոստիկանության ծառայողը կարգապահական տույժի կարող է ենթարկվել՝
1) իր լիազորություններն իրականացնելիս օրենքը կոպիտ կամ պարբերաբար խախտելու դեպքում.
2) սույն օրենքով կամ ոստիկանության գործառույթները կարգավորող այլ օրենքներով նախատեսված պարտականությունները չկատարելու կամ ոչ պատշաճ կատարելու դեպքում.
3) ոստիկանության կարգապահական կանոնագրքով սահմանված կանոնները խախտելու դեպքում.
4) սույն օրենքի 39-րդ հոդվածով սահմանված սահմանափակումները խախտելու դեպքում։»
Հոդված 13. Օրենքի 45-րդ հոդվածի 1-ին մասը՝
1) 1-ին կետում «քաղաքացիության դադարեցման,» բառերից հետո լրացնել «այլ պետություն մշտական բնակության տեղափոխման,» բառերը.
2) 9-րդ կետում «, այդ թվում` դատարանի դատավճռով ոչ արդարացման հիմքերով պատժից ազատվելու կամ պատիժը կրելը հետաձգելու» բառերը հանել.
3) լրացնել հետևյալ բովանդակությամբ 9.1-րդ կետով.
«9.1) նրանց նկատմամբ դիտավորյալ հանցագործության հատկանիշներ պարունակող արարքի համար հարուցված քրեական հետապնդումը դադարեցվել է ոչ արդարացնող հիմքով.»
Հոդված 14. Օրենքի 47-րդ հոդվածը՝
1) 2-րդ մասում «վարչապետի առաջարկությամբ» բառերից հետո լրացնել «և Լիազոր մարմնի ղեկավարի միջնորդությամբ» բառերը.
2) 4-րդ մասում «Ոստիկանության պետը» բառերը փոխարինել «պաշտոնի նշանակելու լիազորություն ունեցող անձը» բառերով.
3) 6-րդ մասից հանել «, ինչպես նաև Ոստիկանության պետի խորհրդականի և Ոստիկանության պետի տեղակալի խորհրդականի պաշտոններ զբաղեցնող ծառայողները» բառերը։
Հոդված 16. Օրենքի 49-րդ հոդվածի 5-րդ մասում «Կառավարությունը» բառը փոխարինել «Լիազոր մարմնի ղեկավարը» բառերով։
Հոդված 17. Օրենքի 54-րդ հոդվածի 3-րդ մասը շարադրել հետևյալ խմբագրությամբ.
«3. Սույն հոդվածի երկրորդ մասում նշված գլխավոր խմբի պաշտոնների ծառայողներին համապատասխան պաշտոններում նշանակում և պաշտոններից ազատում է Լիազոր մարմնի ղեկավարը, իսկ ավագ խմբի պաշտոնների ծառայողներին՝ Ոստիկանության պետը:»
Հոդված 18. Օրենքի 55-րդ հոդվածի 1-ին մասում «Ոստիկանական» բառից հետո լրացնել «նախնական և» բառերը։
Հոդված 19. Օրենքի 56-րդ հոդվածն ուժը կորցրած ճանաչել։
Հոդված 20. Եզրափակիչ և անցումային դրույթներ
1. Սույն օրենքն ուժի մեջ է մտնում Հանրապետության նախագահի՝ Հայաստանի Հանրապետության ներքին գործերի նախարար նշանակելու մասին հրամանագիրն ուժի մեջ մտնելու օրվանից:
2. Սույն օրենքն ուժի մեջ մտնելուց հետո Ոստիկանության պետը և նրա տեղակալները, այդ թվում Ոստիկանության զորքերի հրամանատարը շարունակում են պաշտոնավարել մինչև այդ պաշտոններում նշանակումներ կատարելը։
3. Սույն օրենքի 3-րդ հոդվածի 1-ին մասն ուժի մեջ է մտնում ներքին գործերի նախարարության կանոնադրությունն ու կառուցվածքը հաստատելու օրվանից։
4. Մինչև սույն օրենքն ուժի մեջ մտնելն ընդունված իրավական ակտերը շարունակում են իրենց գործողությունը, մինչև սույն օրենքն ուժի մեջ մտնելուց հետո դրանք ուժի կորցրած ճանաչելը կամ լիազորված սուբյեկտի կողմից նոր իրավական ակտ ընդունելը։

